REZIME RADA

Posmatranjem problema slijeganja terena, najčešće se u prvom planu ističu ekonomski i tehnički aspekt. Međutim, oni su samo dio palete problema koji predstavljaju potencijalne ograničavajuće faktore u prostornom planiranju normalne organizacije i funkcionisanja grada, kao živog organizma podložnog svakodnevnim promjenama. Za utvrđivanje perioda konsolidacije, odnosno zoniranja područja u smislu planiranja Grada nezaobilazni su podaci geodetskih opažanja. 

U radu se daje prikaz analize geodetskih mjerenja, nagiba i aspekta, u peridu eksploatacije i po prestanku iste i utvrđuje se intezitet pokreta terena i zone sa malim ili neznatnim deformacijama tla  gdje se mogu graditi novi objekti i provoditi instalacije, svakako uz odgovarajuće mjere, kako bi centar grada vratio ulogu povezujućeg medija istočnog i zapadnog dijela grada. Pored komponente slijeganja kao bitnog faktora ranjivosti prostora sagledavaju se i ostali faktori ranjivosti prostora sa aspekta urbanog razvoja i daju preporuke za korištenje optimizacijske metode, u okviru prostornog planiranja, koja uključuje višekriterijske prostorne analize privlačnosti, ranjivosti i  pogodnosti, uz primjenu moderne GIS tehnologije, čime se unaprijeđuje transparentnost procesa planiranja a time i sam proces donošenja odluka.

